bygginganefnd Súðavíkurhrepps
FUNDARGERÐ

7. fundur bygginganefndar kjörtímabilið 2010–2014
Árið 2012, þriðjudaginn 3. apríl, kl. 16:30 kom byggingarnefnd Súðavíkurhrepps saman til fundar í fundarsal Álftavers að Grundarstræti 3.

Mættir voru: Salvar Baldursson og Valgeir Scott og Garðar Sigurgeirsson í símasambandi.
Einnig sátu fundinn, Árni Traustason byggingarfulltrúi, Barði Ingibjartsson slökkviliðsstjóri og Ómar Már Jónsson, sveitarstjóri sem ritaði fundargerð.
+

1. Erindi Þórðar Víðis Jónssonar, dags. 27. des. 2011, um leyfi fyrir skúrbyggingu við sumarhús að Grundarsandi í landi Kálfavíkur
2. Erindi Halldórs Magnússonar f.h. Orkubús Vestfjarða o.h.f, dags. 11. nóvember 2011, um niðursetningu rofahúss í Reykjanesi 
3. Bréf, dags. 31. janúar 2012, vegna framkvæmda Saltverksins í Reykjanesi. 

4. Erindi frá Þorleifi Ingólfssyni, Bolungarvík, um beiðni um umsögn byggingarnefndar um byggingu sumarhúss á bæjartorfunni að Þúfum.
5. Tillaga að breytingu á aðalskipulagi Súðavíkurhrepps

6. Tillaga að breytingu á deiliskipulagi að Hlíð í Álftafirði 

7. Tillaga að deiliskipulagi í Heydal í Mjóafirði 

8. Önnur mál


________________________________________________________________________________________________________________________________________________

1. Erindi Þórðar Víðis Jónssonar, dags. 27. des. 2011, um leyfi fyrir skúrbyggingu við sumarhús að Grundarsandi í landi Kálfavíkur.

Samkvæmt uppdrætti T.01.01 gerðum af Kjartani Árnasyni arkitekt. Erindinu var áður hafnað, (þá var skúrinn nefndur laufskáli), vegna nálægðar við sumarhúsið en nú er skúrinn með breyttri staðsetningu og færður fjær því.  Einnig er óskað eftir stöðuleyfi fyrir gám á lóð sumarhússins sem einnig er sýndur á sama uppdrætti.
Erindið er í tveimur liðum.
a) Niðursetning á laufskála. 
Byggingarnefnd fellst á að beina því til sveitarstjórnar að samþykkt verði að húsið verði fært á þann stað sem sýndur er á uppdrætti nr. T.01.01. 
Byggingarleyfisgjald er kr. 25.827
b) Stöðuleyfi fyrir gám. 
Byggingarnefnd samþykkir að beina því til sveitarstjórnar að umbeðið stöðuleyfi verði veitt samkvæmt kafla 2.6 í byggingarreglugerð nr. 112/2012. 
Stöðuleyfisgjald er kr. 22.458.
2. Erindi Halldórs Magnússonar f.h. Orkubús Vestfjarða o.h.f, dags. 11. nóvember 2011, um niðursetningu rofahúss í Reykjanesi.
Samkvæmt meðfylgjandi afstöðumynd og ljósmynd. Húsið er á sama stað og áður var spennistöð OV.

Þar sem deiliskipulag liggur ekki enn fyrir er afgreiðslu erindisins frestað.   
3. Bréf, dags. 31. janúar 2012, frá Yngva Eiríkssyni vegna framkvæmda Saltverksins í Reykjanesi. 

Unnið er að uppsetningu saltvinnslu í gamla laxasláturhúsinu í Reykjanesi. Lagðar fram grunnmyndir af innréttingum. Einnig bréf , dags. 1. febrúar 2012 þar sem starfseminni er lýst.
Lagt fram til kynningar.

4. Erindi frá Þorleifi Ingólfssyni, Bolungarvík, um beiðni um umsögn byggingarnefndar um byggingu sumarhúss á bæjartorfunni að Þúfum.
Í 12. gr. Skipulagslaga nr. 123/2010 er fjallað um skipulagsskyldu. Þar kemur fram að skipulagsskyldan nær til alls lands og hafs innan marka sveitafélaga.  

Að Þúfum hefur þegar verið byggt eitt sumarhús. Leyfi til þess var fengið með því að óska eftir meðmælum Skipulagsstofnunar samkvæmt 3. t.l. bráðabirgðaákvæðis Skipulags- og byggingarlaga nr. 73/1997, þar sem ekki var til samþykkt deiliskipulag að Þúfum. Ekki er til staðar samþykkt deiliskipulag af bæjartorfunni að Þúfum.  

Í Skipulagslögum nr. 123/2010 er ákvæði í 1. t.l. 57.gr. sem fjallar um ákvæði til bráðabirgða sem hljóðar svo, m.a.: „Sveitarstjórn getur án þess að fyrir liggi staðfest aðal- eða svæðisskipulag eða samþykkt deiliskipulag og að fengnum meðmælum Skipulagsstofnunar leyft einstakar framkvæmdir sem um kann að verða sótt. 
Sveitarstjórn getur bundið leyfi þeim skilyrðum sem fram koma í 3. mgr. 14 gr. og 1. mgr. 15. gr. Sveitarstjórn getur einnig án þess að fyrir liggi staðfest aðal-eða svæðisskipulag auglýst tillögu að deiliskipulagi að fengnum meðmælum Skipulagsstofnunar“ 

Byggingarnefnd samþykkir, að ef sótt verður um byggingarleyfi fyrir sumarhúsi á bæjartorfunni að Þúfum þá muni verða óskað eftir meðmælum Skipulagsstofnunar við veitingu byggingarleyfis samkvæmt 1. t.l. 57. gr. Skipulagslaga.  Áður en óskað verður eftir meðmælum Skipulagsstofnunar þarf að leggja þarf fram uppdrætti af fyrirhugaðri byggingu svo og afstöðu-og yfirlitsmynd af um ræddu svæði. 

5. Tillaga að breytingu á aðalskipulagi Súðavíkurhrepps

Sveitarstjórn Súðavíkurhrepps samþykkti á fundi sínum þann 12. janúar 2012 að auglýsa tillögu að breytingu á aðalskipulagi Súðavíkurhrepps skv. 1. mgr. 31. gr. skipulagslaga nr. 123/2010. Frestur til þess að skila inn athugasemdum var til 2. apríl 2012.
Engar athugasemdir hafa borist. 

6. Tillaga að breytingu á deiliskipulagi að Hlíð í Álftafirði 
Sveitarstjórn Súðavíkurhrepps samþykkti á fundi sínum þann 12. janúar 2012 að auglýsa tillögu að breytingu á deiliskipulagi að Hlíð skv. 43. gr. skipulagslaga nr. 123/2010.  Frestur til þess að skila inn athugasemdum var til 2. apríl 2012.
Engar athugasemdir hafa borist. 
7. Tillaga að deiliskipulagi í Heydal í Mjóafirði 

Sveitarstjórn Súðavíkurhrepps samþykkti á fundi sínum þann 12. janúar 2012 að auglýsa tillögu að nýju deiliskipulagi í Heydal skv. 41. gr. skipulagslaga nr. 123/2010.  Frestur til þess að skila inn athugasemdum var til 2. apríl 2012.
Engar athugasemdir hafa borist. 
8. Önnur mál
Ekkert kom fram undir liðnum önnur mál. 
Fleira ekki gert, fundargerð upplesin og samþykkt. Fundi slitið kl. 17:25
Sign:

Salvar Baldursson

 Garðar Sigurgeirsson 
Valgeir Scott
Árni Traustason 

Barði Ingibjartsson, Ómar Már Jónsson

